Cyngor Cymuned Ceulanamaesmawr Community Council

Cofnodion cyfarfod misol Nos Lun 302" o lonawr 2023, am 19:30y.h. yn y Neuadd Goffa, Talybont.

Presennol: Y Cynghorwyr Ellen ap Gwynn (Cadeirydd), Rhian Evans (Is-Gadeirydd), Eryl Bray, Catrin
Davies, Elgan Evans, Bleddyn Huws, Enoc Jenkins, Nest Jenkins, Sion Pennant, Nia Richards a Mererid
Watson.

Cofnodydd: Mererid Watson

1. Croeso’r Cadeirydd
Estynnodd y Cadeirydd groeso i bawb gan ddymuno Blwyddyn Newydd Dda i bawb.
2. Ymddiheuriadau
Dim
3. Datgelu Buddiant Personol
7ii. Gohebiaeth Neuadd Goffa
Catrin Davies, Bleddyn Huws, Mererid Watson
9. iv. Cymorthdaliadau
Rhian Evans — Ysgol Gynradd Talybont, Papur Pawb, CFfl Talybont
Catrin Davies — Neuadd Goffa Talybont, Ysgol Gynradd Talybont, Papur Pawb
Elgan Evans — Cymdeithas Amaethyddol Talybont, Ysgol Talybont, Cylch Meithrin Talybont
Bleddyn Huws — Neuadd Goffa Talybont
Enoc Jenkins — Cymdeithas Amaethyddol Talybont
Sion Pennant — CFfl Talybont
Mererid Watson — Neuadd Goffa Talybont

4. Cadarnhau Cofnodion: Cyfarfod 28ain o Dachwedd 2022
Catrin Davies yn cynnig ac Eryl Bray yn eilio yn amodol ar y cywiriadau canlynol:

a) 5.ib) Gratin dwr Cwmslaid newid “hwn wedi cael sylw erbyn hyn” i “heb gael sylw, ond nid yw’r
gratin dwr bellach yn broblem”

b) 5.ix Braichgarw. Newid “gyda’r bwriad o blannu coed ar y safle
llwybr lawr i'r afon.”

” oo
|

gyda’r bwriad o ailsefydlu’r

5. Materion yn codi:

5i.  Materion a adroddwyd trwy Clic i Gyngor Sir Ceredigion

Adroddwyd bod archwiliwr ffyrdd yn mynd o amgylch

5iii. Y wefan newydd
Dywedodd y Cadeirydd bod yr anfoneb wedi cyrraedd a gofynnodd ir wefan gael ei
ddiweddaru gyda’r polisiau a ddaw trwy law Mr Denfer Morgan. Dywedodd Sion Pennant nad
oedd wedi derbyn mynediad. Cytunodd Catrin Davies i gysylltu gyda’r cwmni eto i drefnu hyn.

5v.  Llygredd carthion
Dywedodd Catrin Davies ei bod wedi cwrdd cynrychiolwyr Dwr Cymru ar y 129 o Ragfyr 2022
i drafod sefyllfa llygredd carthion a darllenodd adroddiad derbyniodd ganddynt.

Nodwyd y bwriad i gynnal cyfarfod cyhoeddus am 7yh ar y 273" o Chwefror 2023 i drafod y
sefyllfa a'r risg o lifogydd. Cytunodd Catrin Davies i gyfathrebu'r digwyddiad ledled y pentref
yn amlgyfrwng gyda chymorth Eryl Bray a Sion Pennant.
Nodwyd bod y mater wedi bod yn broblem barhaus ers o leiaf 1999 a bydd y Cyngor Cymuned
yn ystyried hyn wrth drafod unrhyw gynlluniau adeiladu o’r newydd yn y dyfodol.
5vi.  Hysbysfyrddau i Talybont a Bont-goch
Dywedodd Mererid Watson ei bod wedi derbyn pris o 2 gwmni ar gyfer yr hysbysfwrdd yn
Bontgoch ac ar wal toiledau cyhoeddus Talybont. Doedd dim un cwmni yn gallu cynnig
hysbysfwrdd oedd yn agor o’r cefn. Bydd rhaid aros i'r gyllideb newydd cyn archebu. Nodwyd
bod angen twtio cynnwys yr hyshysfwrdd presennol.
Pris derbyniwyd gan KBS Depot: £932 cyn TAW
Pris derbyniwyd gan Greenbarnes Ltd.: £1,380.29 cyn TAW
Penderfynwyd derbyn dyfynbris KBS Depot. Bydd yr archeb yn mynd ar ddechrau’r flwyddyn
ariannol nesaf — 6 Ebrill, 2023.
Sviii. a) Coed Cwmere
Dim diweddariad
b) Braichgarw
Nodwyd bod Braichgarw wedi’i gofrestru fel tir Comin ac felly gall y cyhoedd ei ddefnyddio.
Nodwyd hefyd bod Tir Comin yn gallu bod yn eiddo.
5ix.  “Toolkit” Un Llais Cymru
Dim diweddariad
5x.  Llyfrau’r fynwent
Dim diweddariad
6i. Un Llais Cymru
i) Bioamrywiaeth
Adroddiad yn dilyn gweithdy Pethau Bychain — Rhydwaith Werdd Un Llais Cymru
ar 7 Rhagfyr 2022 ar Y Ddyletswydd Bioamrywiaeth.
Eryl Bray a Nia Richards wedi mynychu.
Yn 6l Adran 6 Ddeddf yr Amgylchedd (Cymru) 2016 mae gan pob awdurdod
cyhoeddus sy’n gweithredu yng Nghymru ddyletswydd i gynnal ac i wella
bioamrywiaeth, i annog cryfder ecosystemau ac i gyhoeddi cynllun sy'n nodi'r hyn
y maent yn bwriadu ei wneud i gyflawni hyn.
Mae gofynion Adran 6 yn ymwneud & chymryd camau i warchod natur drwy
weithredu ymarferol, ac yn y modd y mae holl weithredoedd cyhoeddus yn cael
eu trefnu. Dylai angori’r ystyriaeth am fioamrywiaeth mewn gweithredoedd o
ddydd i ddydd - mewn polisiau, cynlluniau, rhaglenni a phrosiectau ac hefyd i
ddylanwadu ar eraill sydd ag eiddo, yn meddiannu neu yn rheoli tir.
Dylid adolygu polisiau caffael i rai mwy lleol a chynaliadwy, adolygu contractau
torri gwair a thacluso, annog a dylanwadu ar fentrau eraill o rai bychan hyd at
raddfa dirwedd, ystyried Adran 6 mewn penderfyniadau cyllido a hefyd wrth
drafod ceisiadau cynllunio.
Dylai Dyletswydd Adran 6 fod ar agenda pob un o’n cyfarfodydd a fydd angen
tudalen penodol ar ein gwefan newydd. Byddwn yn rhannu gwybodaeth am y
pethau bach sy’n helpu i gyflawni llawer ym maes cadwraeth bioamrywiaeth leol
gan mae cydweithrediad gyda’r gymuned fydd yn allweddol i lwyddiant ein
cynllun.
Bydd Eryl a Nia yn dechrau ar y gwaith o greu cynllun drafft a rhannu rhai
syniadau ar sail yr holl wybodaeth sydd wedi ei dderbyn yn barod.
i) Mannau Croeso Cynnes
Adroddwyd bod y Cyngor wedi derbyn £500 o grant tuag at y prosiect sy’n cwrdd
prynhawn Mercher ar waelod y Neuadd ond nodwyd bod y niferoedd yn isel.

Cytunwyd i newid i fore dydd Mawrth a’i gynnal fel bore coffi o'r 7fed o Chwefror
ymlaen a byddai hyn yn cael ei hysbysebu.
6iv. Dyfodol Cymunedau Cymraeg
Diolchwyd i Bleddyn Huws am baratoi ymateb y Cyngor

6. Materion newydd

i) Penodi clerc

Cytunodd y Cyngor i benodi Mrs Lynwen Rees Jones i ddechrau ar 5 Chwefror 2023.
ii) Cadarnhau Cynllun Hyfforddi’r Cyngor

Darllenwyd a cytunwyd y Polisi Hyfforddiant a Datblygu.

7. Gohebiaeth

i) Un Llais Cymru
Nodwyd i'r Cadeirydd ddanfon pob gohebiaeth ymlaen i'r Cynghorwyr.
Cytunodd Catrin Davies i ddanfon y ddolen hyfforddiant at y Cynghorwyr

ii) Pwyllgor y Neuadd
Derbyniwyd ymateb gan Bwyllgor y Neuadd. Cytunwyd i barhau i gydweithio gyda’r Neuadd
a'r Capel i drefnu gwasanaeth Sul y Cofio a’i ychwanegu fel eitem i Agenda Medi y Cyngor yn
flynyddol.

iii) Llwybr Allt y Crib
Hysbysebwyd o’r angen iymestyn cauy Liwybr Troed Allt Y Grib Talybont 6/98 a 5/53 i
parhau fod ar gau am gyfnod hyd at 6 mis. Fe fydd y llwybrau cyhoeddus yn parhau i fod ar
gau o’r 24ain o Chwefror 2023. Mae angen yr estyniad i'r Gorchymyn er mwyn sicrhau
diogelwch y cyhoedd tra bydd y gwaith o sefydlogi’r hen fwynfeydd yn mynd rhagddo

iv) Cynhadledd Blynyddol
Derbyniwyd wahoddiad i Cynhadledd Flynyddol Gwyl Dewi, Comisiynydd Heddlu a Throseddu
Dyfed-Powys Dafydd Llywelyn, ddydd Gwener, Mawrth 3Y%

8. Cynllunio

i) Cwyn am arwydd y Fferyllfa
Gan bod y Fferyllfa yn adeilad rhestredig, bydd rhaid gwneud cais cynllunio am y golau

ii) Cais i uwchraddio mast ffon
Penderfynwyd i drefnu dyddiad ar gyfer is-bwyllgor cynllunio ar y 14%¢ o Fawrth

iii) Nodyn Cyngor Technegol (TAN) 15: Datblygu, llifogydd ac erydu arfordirol -
diwygiadau pellach
Ymgynghoriad yn gofyn am farn am ddiwygiadau drafft pellach i ganllawiau cynllunio ynglyn
a llifogydd ac erydu arfordirol. Cynhaliwyd ymgynghoriad blaenorol rhwng 9 Hydref 2019 hyd
at 17 lonawr 2020. Ymatebion erbyn 17 Ebrill 2023.

9. Materion ariannol

i) Sefyllfa ariannol y Cyngor

Cyfrif cyfredol: £8,981.40

Cyfrif cadw: £9,764.82

Cyfrif y Tabernacl: £4,410.01

Nodwyd bod balans y cyfrif cyfredol yn cynnwys grant gwerth £500 mannau croeso cynnes
ii) Mandad banc cyfredol

Dim diweddariad ar newid y mandad.

Cytunwyd i Rhian Evans ail-lythyru’r banc yn gofyn i'r Cadeirydd Ellen ap Gwynn cael ei henwi

fel prif enw.

Cytunwyd i ddau o’r llofnodwyr i fynd i mewn i'r banc am ddiweddariad ar y sefylifa.

iii) Gosod Cyllideb 2023/24 a gosod y Praesept
Cytunodd y Cyngor i'r Gyllideb arfaethedig.
Cytunodd y Cyngor i osod Praesept o £16,000 ar gyfer y flwyddyn ariannol 2023/24
iv) Cymorthdaliadau 2021/22
Cytunwyd ar cynnig yr is-bwyllgor
Mudiadau Lleol
Derbyniwyd gais hwyr gan CRhA Ysgol Talybont a Cletwr
Cytunwyd cymhorthdal o £200 i'r CRhA Ysgol Talybont
Cytunwyd na fyddai Cletwr yn derbyn cymhorthdal
Mudiadau Sirol
Derbyniwyd gais hwyr gan CFfl Ceredigion
Cytunwyd na fyddai CFfl Ceredigion yn derbyn cymhorthdal gan bod traddodiad i roi
cymorthdal i CFfl Talybont. Cytunwyd i lythyru CFfl Ceredigion i esbonio rhesymeg y

penderfyniad.

Cyfanswm cymorthdaliadau 2022/23

Mudiadau Lleol £4,900

Mudiadau Sirol £ 100

Mudiadau Cenedlaethol £ 300

£5,300
v) Taliadau

Penderfynwyd talu’r canlynol o grant Cwtsh Cynnes:
Ad-dalu Ellen ap Gwynn — Smart Box £ 9.99
Ad-dalu Eryl Bray - coffi £ 555
Ad-dalu Nia Richards — manion i'r Cwtsh Cynnes £13.17
Penderfynwyd talu’r canlynol
TME Electrical — gosod a thynnu’r goeden Nadolig £1,188
Rondo Media — costau’r wefan £2,280
Costau Cynnal Etholiad £ 170
Anfoneb y Neuadd Goffa £ 25

Rhent y Cae Bach £10 y flwyddyn 2020/21 a 2021/22 £ 20

Derbyniwyd e bost gan y Grid Cenedlaethol yn gofyn am amcan o bris y trydan a ddefnyddiwyd
gan y goeden Nadolig. Roedd y Cadeirydd wedi ei anfon ymlaen i'r contractiwr a osododd y
goeden.

vi) TAW
Dywedodd y Cadeirydd ei bod yn mynd i'r afael & chyfrif TAW ar lein

vii) Grant y fynwent
Cadarnhaodd y Cadeirydd ei bod yn gwneud cais am grant yn 2020-21 yn dilyn derbyn
anfoneb oddi wrth y Clerc blaenorol am swm o £561 am waith ffensio a wnaed yn 2020/21.
Nodwyd bod angen ymestyn canllaw llwybr y fynwent gan fod y tir yn llithrig. Penderfynwyd y
dylai hyn gael ei drafod yn Is-bwyligor y Fynwent a fydd yn cwrdd am 7.30 nos Fawrth 14°¢ o
Chwefror.

10. Cae Bach a Pharc Chwarae Bontgoch

i) Adroddiad ar gyflwr y parciau chwarae
Parc Chwarae Bontgoch — Nodwyd bod y tir gwlyb yn fater parhaus. Nodwyd bod ardal ar gael
i'w ystyried i'r prosiect bioamrywiaeth.
Cae Bach — Nodwyd bod dwr yn casglu o flaen y siglenni a nad yw’r golau yng nghanol y parc
yn gweithio.

ii) Trefnu rota ymweld mis Chwefror
Parc Chwarae Bontgoch — Sion Pennant
Cae Bach — Nia Richards

11. Unrhyw Fater Arall

i) Goleuadau traffig ger Tanffordd
Nodwyd bod y wal o dan y ffordd i mewn i’r pentre o gyfeiriad y de yn bolio a bod mesuriadau
o’r symudiad yn cael eu cymryd ar hyn o bryd. Cytunodd Catrin Davies i lythyru i bwysleisio
blaenoriaeth gwaith cynnal a chadw gan bod y goleuadau yn effeithio ar llif traffig, ansawdd
awyr iach a preifatrwydd cartrefi.

ii) Golau stryd
Nodwyd nad oes golau stryd rhwng y Llew Du a Brynhyfryd

iii) Biniau Halen
Nodwyd nad oedd bin halen Cyngor Sir Ceredigion wedyi’i leoli ger Carregcadwgan wedi’i ail
osod ar 6l iddo dorri.

iv) Tyllau ffordd
Nodwyd bod nifer o dyllau yn y ffordd ger Cerrigmawr

v) Hela sgwarnog
Nodwyd bod yr Heddlu ynghlwm & mater o aflonyddwch parhaus gan bobl o dde Cymru yn
teithio i'r ardal yn reolaidd i'r pwrpas o hela sgwarnog gyda cwn, gan dorri tir gyda’i cerbydau,
gadael gatiau ar agor ag ati. Nodwyd bod yr aflonyddwch yn gallu arwain at ddifrod megis
ffensys yn torri, cymysgu da byw, ac ymddygiad bygythiol.

vi) Gratin ger Glanrafon
Nodwyd bod 2 gratin ger lon Glanrafon wedji’i blocio

vii) Atal Llifogydd Talybont
Nodwyd bod adroddiad ar y mater ar y gweill
Cynigwyd cynnal cyfarfod pan bydd yr adroddiad wedi’i dderbyn

Cydymdeimlodd y Cadeirydd gyda Rhian Evans yn dilyn profedigaethau teulu diweddar
Cynhelir cyfarfod nesaf o’r Cyngor am 19:30 nos Lun, 27ain o Chwefror 2023 yn Neuadd Goffa Talybont
Diwedd cyfarfod: 22:30

